
Fjármála- og efnahagsráðuneytið 
Arnarhvoli við Lindargötu 
101 Reykjavík 
 
(lagt fram á samráðsgátt) 

Reykjavík, 18. september 2026 

 

Efni: Áform um breytingu á ýmsum lögum um skatta og gjöld (innheimta, tollar o.fl.) 

Þann 4. september 2026 birti fjármála- og efnahagsráðuneytið á samráðsgátt stjórnvalda mál 

S-167/2026, áform um breytingu á ýmsum lögum um skatta og gjöld (innheimta, tollar o.fl.). 

Áformin hafa verið tekin til skoðunar á vettvangi SVÞ – Samtaka verslunar og þjónustu 

(samtökin), og þykir ástæða til að koma eftirfarandi á framfæri. 

Í A. lið áformaskjalsins kemur m.a. fram að til standi að afgreiðslufrestur ríkisskattstjóra til að 

láta uppi bindandi álit verði lengdur. Auk þess að frávísunarástæður verði tilgreindar. Þá er 

einnig getið um að bindandi álit eigi ekki að eiga við um ákvarðanir tollyfirvalda, enda sé í 

tollalögum að finna viðeigandi ákvæði.  

Samtökin vilja beina því til stjórnvalda að kyrfilega sé gengið úr skugga um að tilvísuð ákvæði 

tollalaga uppfylli nauðsynleg skilyrði þess að tollayfirvöld geti kveðið upp svokölluð advance 

rulings sem kveðið er á um í viðskiptaliprunarsamningum sem íslensk stjórnvöld hafa gert.  

Hvað varðar lengdan frest og frávísunarástæður, vara samtökin við því að frestur verði lengdur 

það mikið að gengið sé á fyrirsjáanleika og tilgang þess fyrirkomulags að veita bindandi álit. 

Með öðrum orðum ber að varast að auka réttaróvissu. Samkvæmt núverandi reglum missir 

skattaðili rétt til bindandi álits við framkvæmd ráðstöfunar. Því kunna hagsmunir af því að fá 

upp kveðið bindandi álit að fara forgörðum, ef skattaðili þurfti að bíða það lengi eftir bindandi 

áliti að ekki var hægt að bíða lengur með ráðstöfun og hún því framkvæmd. Frávísunarheimildir 

er því í dag nú þegar nokkuð rúmar, eða með öðrum orðum, ekki auðsótt að fá bindandi álit. 

Því telja samtökin fulla ástæðu til að stíga varlega til jarðar með að þau skilyrði séu þrengd 

frekar.  

Í A. lið kemur enn fremur fram að fyrirhugaðar séu breytingar á tollflokkun á rifnum mozzarella 

osti með viðbættum jurtaolíum sem notaður er við pizzagerð. Með þeim fyrirvara að ekki liggur 

fyrir í áformaskjali sú tæknilega útfærsla sem fyrirhuguð er, telja samtökin að ráðstöfun sem 

færir tollafyrirkomulag til samræmis við það sem tíðkast erlendis eðlilega.  

 

Virðingarfyllst, 

f.h. SVÞ – Samtaka verslunar og þjónustu 

Kristinn Már Reynisson 

lögfræðingur 

